
পঞ্চম সর্গ।
৪১

করেছি নির্ম্মাণ যাহা নগেন্দ্রে বলিয়া,

তোমার পছন্দ মতে অদূরে ইহার,

বলিনি তখন তাহা তোমার সে গৃহ।

আমার মৃত্যুর পর সেই গৃহে গিয়া

করিও বসতি। পতি পুত্র লয়ে তাহা

সুখে কর ভোগ। আর ওই যে সিন্দুক,

স্ত্রীধন আমার, উহা রহিল তোমার।

আদেশ দিয়াছি আমি লয়ে দিবে উহা

তোমার আলয়ে, হ’লে দেহান্ত আমার।

দাস দাসী কর্ম্মচারী রহিবে তোমার,

তোমার আদেশ সদা করিবে পালন।

সিন্দুক ভিতরে যাহা রহিল তোমার,

কখন অর্থের কষ্ট পাইবে না আর।

বড় তৃষ্ণ পারি না যে আর-আশীর্বাদ”-
 বলিতে বলিতে তাঁর কণ্ঠ হ’ল রোধ,

কক্ষেতে লম্বিত এক তৈল-চিত্র পানে-

সে চিত্র স্বামীর তাঁ'র-দেখিতে দেখিতে,

মুদিলেন আঁখি তিনি জনমের মত,

অনন্তে উড়িয়া গেল প্রাণ পাখী তাঁ’র।
 সকল যেমন ছিল রহিল তেমনি,

সেই লোক জন, গৃহ, বিষয় বিভব,

সুখ দুঃখ হাসি কান্না পূরিত সংসার,

